
Prif nod Comisiynydd y Gymraeg (y Comisiynydd), sefydliad annibynnol a grëwyd yn unol â Mesur y Gymraeg (Cymru) 2011, yw hybu a hwyluso defnyddio'r Gymraeg.  Gweledigaeth y Comisiynydd yw Cymru lle gall pobl ddefnyddio’r Gymraeg yn eu bywydau bob dydd..
Bydd dwy egwyddor yn sail i'r gwaith: 
· Ni ddylid trin y Gymraeg yn llai ffafriol na'r Saesneg yng Nghymru 
· Dylai personau yng Nghymru allu byw eu bywydau drwy gyfrwng y Gymraeg os ydynt yn dymuno gwneud hynny
Mae gweinyddiaeth fewnol y Comisiynydd yn cael ei gynnal yn gyfan gwbl trwy’r Gymraeg; hefyd mae cryn dipyn o gyfathrebu allanol yn cael ei gynnal drwy'r Gymraeg.
Mae'n ofynnol dan ddeddfwriaeth caffael bod awdurdod contractio (Comisiynydd y Gymraeg) yn ystyried os yw rhannu'r contract yn lotiau yn briodol.  Mae'r Comisiynydd wedi penderfynu bod y gwasanaethau i'w cyflawni dan y contract i'w rhannu i'r 3 lot sydd wedi'u nodi yn y gofynion nodir yn adran 5.
Gwahoddir i gyflenwyr ymgeisio am un neu fwy o'r lotiau ac i hysbysu'r Comisiynydd o ba lot(iau) yr ymgeisir amdanynt drwy nodi hyn yn Adran 10.
Ni fydd unrhyw gyflenwr sy’n ymgeisio am un neu ddau o'r lotiau yn cael eu trin yn llai ffafriol na chyflenwr sy'n ymgeisio am y tair lot; cyn belled â'u bod yn cwrdd â'r meini prawf dethol sy'n berthnasol i'r lot maent yn ymgeisio amdano.
Bydd y Comisiynydd yn penderfynu, yn ddibynnol ar ganlyniad ei asesiad o’r cynigion os bydd am ddyfarnu’r holl lotiau i un cyflenwr, neu i ddyfarnu lotiau unigol i wahanol gyflenwyr.
[bookmark: _Toc230711940]Nod ac Amcanion
Dymuna'r Comisiynydd benodi cyflenwr neu gyflenwyr i gynnig Gwasanaethau Cefnogi TG ar gyfer yr amgylchedd TG sydd wedi’i amlinellu yn adran 4 yn unol â'r Gofynion sydd wedi’u gosod yn adran 5.
Mae'r Comisiynydd yn dymuno bod y contract yn rhedeg am gyfnod o 3 mlynedd o 24/11/2026 tan 30/11/2029, gyda'r opsiwn i ymestyn y contract am hyd at 2 flynedd ychwanegol.
Mae amserlen y tendr wedi’i chynllunio er mwyn caniatáu amser digonol i drosglwyddo gwasanaethau, mewn amgylchiadau lle bydd hyn yn angenrheidiol.  Fel rhan o’u cynnig dylai cyflenwyr gynnwys adran yn disgrifio’r fethodoleg ac amserlen ar gyfer trosglwyddo a chymryd cyfrifoldeb dros y gwasanaethau y byddant yn cynnig amdanynt.
[bookmark: _Toc230711941]Risgiau
Mae'n ofynnol i'r Comisiynydd nodi ac asesu unrhyw risgiau a allai effeithio ar y broses gaffael hon ac ystyried sut y gallai'r risgiau effeithio ar weithrediad y contract yn y dyfodol.  Mae Deddf Caffael 2023 (Atodlen 8 paragraff 6) yn ei gwneud yn ofynnol i'r Comisiynydd nodi'r risgiau yn y ddogfennaeth dendro, er mwyn gallu addasu'r contract mewn amgylchiadau lle mae'r risg yn digwydd.
Mae'r Comisiynydd wedi nodi'r risgiau canlynol; ac efallai y bydd am addasu'r contract os bydd un neu fwy o'r risgiau yn cael eu gwireddu.
	Risg
	Effaith ar y Contract
	Pam ni ellir mynd i’r afael ar y cychwyn

	Y gyllideb a ddyrannwyd i Gomisiynydd y Gymraeg yn cael ei lleihau'n sylweddol
	Byddai angen i'r Comisiynydd asesu blaenoriaethau gwariant, a allai effeithio ar fforddiadwyedd y contract.
	Nid oes unrhyw wybodaeth na thystiolaeth ar hyn o bryd i awgrymu bod lleihad i’r gyllideb yn debygol.

	Risg bod gofynion technolegol, busnes, neu weithredol yn achosi newid canlyniadol i'r dull y mae gwasanaethau TG yn cael eu darparu
	Gofynion technolegol, busnes neu weithredol yn arwain at:
· ofynion TG ychwanegol
· newid i’r gwasanaethau TG presennol
· ddileu gwasanaethau TG
	Nid oes unrhyw amgylchiadau sy’n hysbys ar hyn o bryd neu sy’n ragweladwy, ond mae’n bosib gallai hyn godi yn ystod oes y contract



[bookmark: _Toc230711942]Amgylchedd TG
Noder yn yr adran hon, wybodaeth gefndirol i ddarpar dendrwyr am yr amgylchedd TG cyfredol fel bod ganddynt ddealltwriaeth digonol i ddatblygu a chyflwyno cynnig ysgrifenedig sy'n bodloni'r gofynion, fel y nodir yn adran 5, ynghyd â'r tabl prisio i gyflawni'r gofynion hynny.
Mae TG yn faes sy’n datblygu'n barhaus, felly fel y nodwyd yn y risgiau yn adran 3 uchod, gall yr amgylchedd TG fel y'i sefydlwyd ar hyn o bryd ac a ddisgrifir isod newid neu ddatblygu yn y dyfodol.
[bookmark: cysill]Lleoliadau
Mae gan y Comisiynydd ddwy swyddfa ar gyfer staff sy'n byw’n agos at y swyddfeydd hynny.  Mae staff eraill nad ydynt yn byw o fewn pellter cymudo rhesymol yn cael eu dynodi fel gweithwyr cartref.  Boed yn cael eu dynodi yn weithwyr swyddfa neu'n weithiwr cartref, mae rhan fwyaf y staff yn gweithio mewn modd hybrid gan dreulio peth amser yn y swyddfeydd a pheth amser gartref neu mewn canolfannau desg boeth.  Mae'r holl staff wedi'u lleoli yng Nghymru.

Mae'r lleoliadau gwaith fel a ganlyn gyda nifer y staff fel y nodwyd:
	Uned 2 Bloc C
Doc Fictoria
Caernarfon
LL55 1TH
	Adeiladau'r Llywodraeth
Rhodfa Brenin Edward VII
Caerdydd
CF10 3NQ
	Gweithwyr cartref

	Gweithfannau – 21
Nifer y staff – 15
FTE – 14.2
	Gweithfannau - 11
Nifer y staff - 10
FTE – 10.0
	
Nifer y staff - 15
FTE – 13.9



Mae trefniant gweithio hybrid yn gofyn i'r holl staff allu cysylltu â gwasanaethau ac adnoddau TG y sefydliad o bob lleoliad.  Bydd cysylltedd ar gyfer staff yn y lleoliadau hyn fel a ganlyn:
· swyddfeydd		cysylltiad LAN trwy PSBA i'r rhyngrwyd
· cartref			cysylltiad trwy ddarparwr rhyngrwyd cartref
· lleoliadau arall		rhwydwaith trydydd parti neu Wi-Fi
cyhoeddus neu breifat
Cyfrifoldeb y Comisiynydd yw cysylltedd o fewn ac o'i swyddfeydd.  Nid yw'r Comisiynydd yn gyfrifol am wasanaethau rhyngrwyd defnyddwyr o gartref nac unrhyw leoliad arall.  Fodd bynnag, mae'r Comisiynydd yn ymdrechu i gynorthwyo defnyddwyr i sefydlu cysylltedd o'u lleoliad cartref lle mae problemau'n codi.
Darperir cysylltedd yn y swyddfeydd trwy gysylltiad ethernet i bob gweithfan.  Yn ogystal, mae rhwydwaith Wi-Fi preifat diogel yn caniatáu i ddefnyddwyr gysylltu â’r rhwydwaith wrth weithio i ffwrdd o’u gweithfannau.
Ar hyn o bryd ychydig iawn o weinyddion ar-safle sydd gan y sefydliad; gydag isadeiledd rhwydwaith y 2 swyddfa yn gwasanaethu gweinyddion ar-safle at ddibenion argraffu yn y lleoliadau hyn.
Personél
Mae'r Comisiynydd yn cyflogi un Swyddog TG llawn amser, sy’n gyfrifol am gydlynu'r gwasanaethau TG ar gyfer y sefydliad trwy amrywiaeth neu gyfuniad o'r dulliau canlynol:
Darparu'r gwasanaeth yn uniongyrchol
Darparu'r gwasanaeth drwy'r contract Gwasanaethau Cymorth TG
Darparu'r gwasanaeth trwy gyflenwyr trydydd parti eraill
Mae'r swyddog TG yn gyfrifol am ddarparu gwasanaethau TG o ddydd i ddydd trwy fod yn brif bwynt cyswllt i ganiatáu staff y Comisiynydd i godi a datrys gwasanaethau cymorth lefel 0,1 a rhai gwasanaethau cymorth lefel 2.
Y Swyddog TG fydd y pwynt cyswllt i staff y Comisiynydd godi materion nad ydynt wedi eu cwmpasu yn 4.9 uchod.  Fodd bynnag, bydd y cyflenwr yn darparu’r adnoddau a’r cymorth technegol i ddatrys a gweithredu'r materion hyn.
At ddibenion y contract hwn, diffinnir Lefelau Cymorth TG fel a ganlyn:
	Lefel Cymorth TG
	Swyddogaeth
	Methodoleg

	Lefel 0
	Hunanwasanaeth a defnyddwyr yn adfer gwybodaeth
	Defnyddwyr yn adalw gwybodaeth cymorth o dudalennau gwe a symudol neu apiau, gan gynnwys Cwestiynau Cyffredin

	Lefel 1
	Datrysiad desg gymorth sylfaenol a'i gyflenwi drwy ddesg wasanaeth
	Cefnogaeth ar gyfer materion defnyddwyr sylfaenol fel datrys problemau defnydd a chyflawni ceisiadau desg wasanaeth sydd angen ymglymiad TG.

	Lefel 2
	Cymorth technegol manwl
	Technegwyr profiadol a gwybodus yn asesu materion ac yn darparu atebion i broblemau na ellir eu trin gan lefel 1.

	Lefel 3
	Cymorth arbenigol ar gynnyrch a gwasanaeth
	Mynediad at yr adnoddau technegol uchaf sydd ar gael ar gyfer datrys problemau neu greu nodwedd newydd.
Technegwyr Lefel 3 yn ceisio dyblygu problemau a diffinio’r rhesymau wrth wraidd, gan ddefnyddio dyluniadau cynnyrch, cod, neu fanylebau.

	Lefel 4
	Cefnogaeth allanol ar gyfer problemau lle nad oes cefnogaeth o fewn y sefydliad
	Cymorth wedi'i gontractio ar gyfer eitemau a ddarperir gan y sefydliad ond nad ydynt yn cael eu gwasanaethu'n uniongyrchol ganddo



Nodir y gallai fod angen cymorth ar y Swyddog TG gyda materion lefel 2 lle mae sgiliau / profiad y Swyddog TG a natur y mater yn golygu nad yw'r Swyddog TG yn gallu datrys y mater yn annibynnol.
Bydd y cyflenwr yn cefnogi’r holl wasanaethau adeg absenoldeb (e.e. gwyliau neu salwch) y Swyddog TG.
Amgylchedd Cyffredinol
Ers dechrau 2021 mae'r Comisiynydd wedi bod yn gweithredu'r amgylchedd TG canlynol:
Mae gan y sefydliad denantiaeth Microsoft 365 (M365) sy'n cael ei chynnal gan Microsoft yn y DU.  Mae gwytnwch yr amgylchedd yn seiliedig ar yr hyn a ddarperir gan Microsoft.
Gweithredir llwythau gwaith ar sawl adnodd cwmwl Microsoft Azure, gan gynnwys (ond ni chyfyngir at) Microsoft Entra ID, InTune, App Services, Power Platform ac Universal Print. Gall yr adnoddau hyn weithredu’n annibynnol neu mewn cydweithrediad a’u gilydd neu draws-blatfform ag adnoddau neu systemau eraill.  Gall y systemau yma fod yn rithiol neu ar-safle.


Mae gan bob defnyddiwr yn y sefydliad drwydded M365 Business Premium ar sail tanysgrifiad misol.  Mae'r drwydded yn darparu'r pecyn safonol llawn o gymwysiadau i'r defnyddwyr fel y darperir gan Microsoft ar gyfer y cynllun hwn.  Y rhaglenni a ddefnyddir gan ddefnyddwyr yn bennaf yw:
· Outlook - Exchange Online
· Teams
· OneDrive
· Word
· Excel
· Edge
· PowerPoint
· SharePoint Online
Darperir dyfeisiau gliniadur i ddefnyddwyr a adeiladwyd ac a gynhelir gan y sefydliad:
· mae'r ystâd bresennol, ers mis Ionawr 2025, yn cynnwys gliniaduron Lenovo ThinkPad X13 Generation 4 (49 o ddyfeisiau y mae 40 ohonynt yn cael eu defnyddio gan staff, a'r gweddill yn stoc sbâr).
· mae rhywfaint o ystâd flaenorol Lenovo ThinkPad X390 (tua 15 dyfais) wedi'u cadw i'w defnyddio yn bosib ar gyfer gofyniad parhad busnes.
· mae'r ystâd hefyd yn cynnwys gliniaduron HP Pav 15 (10 dyfais) nad ydynt wedi'u ffurfweddu i ffurfweddiant safonol y sefydliad; fodd bynnag, nid yw'r rhain yn cael eu defnyddio ar hyn o bryd ond gellir eu dwyn i wasanaeth os oes angen.
Ffurfweddiant safonol y sefydliad yw system weithredu Windows 11 Business.  Mae dyfeisiau defnyddwyr wedi'u ffurfweddu i'r dyluniad safonol gan ddefnyddio'r offeryn Autopilot.  Mae uwchraddio a diweddariadau i ddyfeisiau defnyddwyr hefyd yn cael eu hwyluso trwy'r offeryn Autopilot.
Mae'r sefydliad yn gweithredu Endpoint Manager i reoli dyfeisiau defnyddwyr terfynol.
Mae'r sefydliad wedi datblygu System Rheoli Achosion ar blatfform Microsoft Dynamics mewn partneriaeth â datblygwr TG Dynamics.  Mae'r system yn weithredol ers ddechrau mis Mai 2026, ac yn y cyfnod lle mae’r prosesau yn trosglwyddo yn raddol (dros gyfnod o tua 4 mis) o weithdrefnau â llaw i’r system Dynamics.  Mae pecyn cymorth dros do mewn lle, gyda’r bwriad i sefydlu gwasanaeth cefnogi hir dymor.
Mae'r sefydliad yn gweithredu rhai cymwysiadau/gwasanaethau ar weinyddion Azure rhithiol a gynhelir gan Microsoft yn y DU, nodir y cymwysiadau/gwasanaethau perchnogol hyn isod ac fe'u cefnogir gan eu priod gyflenwyr meddalwedd:
· Cyflogres Sage 50
· Cyfrifon SAGE 50
· SDL Trados (meddalwedd cyfieithu)
Mae'r wefan Gorfforaethol yn cael ei chynnal ar blatfform Umbraco, sydd ar hyn o bryd yn cael ei gefnogi gan gyflenwr trydydd parti trwy gontract cymorth.
Mae tîm Adnoddau Dynol y sefydliad yn gweithredu pecyn Adnoddau Dynol IRIS Staffology sy'n cael ei gynnal yn y cwmwl gan y darparwr meddalwedd.  Mae’r gwasanaeth yn cael ei gefnogi gan gyflenwr y meddalwedd.
Mae'r sefydliad yn darparu Apple iPhone busnes i 8 defnyddiwr.  Mae'r dyfeisiadau yn eiddo i’r Comisiynydd gyda chontract gwasanaeth llais a data gyda Vodafone.  Mae pob dyfais yn cael ei reoli'n llawn o dan gymhwysiad Rheoli Dyfeisiau Symudol drwy Apple Business Manager mewn perthynas a Microsoft InTune.
Mae system teleffoni rithwirol yn gweithredu ar draws pob defnyddiwr yn y sefydliad.  Mae gan ddefnyddwyr fynediad at wasanaeth teleffoni 3CX trwy feddalwedd ar eu gliniaduron, nid oes unrhyw ffôn corfforol wedi'i ddarparu.  Mae'r system yn cael ei chefnogi trwy gyflenwr trydydd parti.
Mae gan y sefydliad 2 ddyfais aml-swyddogaethol i ddarparu cyfleusterau copïo, argraffu a sganio.  Mae'r dyfeisiau hyn yn cael eu rhentu dan brydles weithredol gyda chyflenwr fframwaith Crown Commercial Services am gyfnod o 5 mlynedd.  Mae'r cyflenwr yn gyfrifol am yr holl wasanaethau a nwyddau traul, ac eithrio papur.  Mae un ddyfais wedi'i lleoli ym mhob swyddfa, ac mae gan ddefnyddwyr gysylltedd â'r dyfeisiau o unrhyw leoliad trwy gymhwysiad trwydded PaperCut.  Fel y nodwyd ym mharagraff 4.8, mae gweinyddwyr wedi'u lleoli ym mhob swyddfa at y diben hwn.
Mae gan y sefydliad wasanaeth fideo-gynadledda Yealink gydag un ystafell wedi'i sefydlu ym mhob lleoliad swyddfa.  Sefydlwyd yr ystafelloedd gan gyflenwr trydydd parti, ond nid oes contract cymorth.  Mae'r sefydliad yn tanysgrifio i wasanaeth Teams Rooms Basic, ond mae'r sefydliad yn ymchwilio i'r potensial i uwchraddio i Teams Rooms Pro, yn ddibynnol ar asesiad cost-a-budd.
Chwant am Risg Diogelwch
Mae chwant y sefydliad yn un sy’n osgoi risg mewn perthynas â risgiau diogelwch TG.  Yn y cyd-destun hwn, mae'r sefydliad wedi dilyn cyngor asiantaethau ac adrannau Llywodraeth y DU a Llywodraeth Cymru.  I’r perwyl hwn, mae gan y sefydliad fframwaith rheoli risg cynhwysfawr, gan gynnwys cyfres o bolisïau a gweithdrefnau, wedi'u cefnogi gan yr achrediadau canlynol:
· Cyber Essentials
· Cyber Essentials Plus
· IASME Cyber Assurance Lefel 1
· IASME Cyber Assurance Lefel 2

Mae'r adran hon yn nodi gofynion y contract.  Dylid darllen gofynion, a phriod gyfrifoldebau y Swyddog TG a'r Cyflenwr mewn perthynas â'r gofynion yn yr adran hon, yng nghyd-destun yr egwyddorion a nodir ym mharagraffau 4.9 i 4.14 uchod.
Dylai cynnig y Cyflenwr gynnwys manylion am sut y bydd y gwasanaeth yn cael ei ddarparu, gan roi enghreifftiau o brofiad o ddarparu gwasanaethau tebyg.
Rhoddir enghreifftiau o Cytundebau Lefel Gwasanaeth (CLG) a Dangosyddion Perfformiad Allweddol (DPA) ym mharagraff 5.25.  Er bod y rhain yn enghreifftiau o'r rhai y gellid eu defnyddio i fesur perfformiad y contract, bydd y CLG a’r DPA manwl a fydd yn rhan o'r contract yn cael eu cytuno rhwng y Cyflenwr(wyr) llwyddiannus a'r Comisiynydd, ar ôl dyfarnu'r contract.
Cydraddoldeb
Mae'r Comisiynydd yn ddarostyngedig i Ddeddf Cydraddoldeb 2010 ac mae wedi datblygu Cynllun Cydraddoldeb wedi'i gefnogi gan ei Gynllun Cydraddoldeb Strategol 2024-28.  O bryd i'w gilydd, gall gofynion godi lle mae angen i'r Comisiynydd ymateb yn briodol a gwneud addasiadau rhesymol fel bod anghenion defnyddwyr yn cael eu diwallu.  Dylai cyflenwyr gydweithio â'r Comisiynydd i sicrhau bod y gofyniad hwn yn cael ei fodloni.
Gallu yn y Gymraeg
Fel y nodwyd ym mharagraff 1.3 o'r ddogfen hon, mae gweinyddiaeth fewnol, gan gynnwys holl bolisïau a gweithdrefnau'r sefydliad, yn cael eu cynnal yn y Gymraeg.  Y Gymraeg yw iaith cyfathrebu ar lafar ac yn ysgrifenedig rhwng staff y sefydliad.
Mae gallu cyflenwyr i ddarparu gwasanaethau yn yr iaith Gymraeg yn ddymunol.  Bydd y gallu i ddarparu gwasanaethau yn y Gymraeg yn cael ei asesu fel rhan o'r meini prawf dyfarnu a nodir yn adran 8 o'r ddogfen hon.
Dylai cyflenwyr, fel rhan o'u cynnig, gynnwys adran ar eu gallu yn y Gymraeg.  Dylai'r cynnig roi manylion am:
· pa wasanaethau y gellir eu darparu yn y Gymraeg
· lle y gellir darparu gwasanaeth yn yr iaith Gymraeg, manylion am y gallu (llafar / ysgrifenedig / deall)
· nifer y staff sydd â gallu yn y Gymraeg
· ar gyfer personél allweddol (e.e. Rheolwr Perthynas Cwsmeriaid / Rheolwr Prosiect) gallu'r personau yn y Gymraeg


Fel y nodwyd ym mharagraffau 1.4 i 1.7 uchod, mae'r Comisiynydd wedi penderfynu y bydd y contract hwn yn cael ei rannu yn y lotiau canlynol fel y manylir isod.
Dylai cyflenwyr nodi'r lotiau y maent yn tendro amdanynt yn y Rhestr Wirio a'r Datganiad (Adran 10).
Mae'r Comisiynydd yn nodi, ar gyfer pob lot isod, os bydd y lot yn cael ei ddyfarnu i un cyflenwr neu i un neu fwy o gyflenwyr.

Cefnogaeth gyffredinol ddydd i ddydd ar gyfer yr amgylchedd TG, seilwaith, offer, gwasanaethau a'i ddefnyddwyr.
Bydd y Comisiynydd yn dyfarnu'r LOT hon i un cyflenwr.
Mae'r gofynion o dan y LOT hon fel a ganlyn:
	
	Darpariaeth Gwasanaethau

	i. 
	Microsoft 365 yn y Cwmwl 365 a Gwasanaethau Azure
Cynnal a chadw a monitro tenantiaethau M365 ac Azure y Comisiynydd, gan sicrhau parhad gwasanaethau a pherfformiad i'r sefydliad.

	ii. 
	Gweinyddu Parthau
· Creu, diwygio, dileu a chefnogi cyfrifon defnyddwyr
· Gweinyddu polisi grŵp
· Rheoli DHCP a DNS
· Gwasanaethau ffeiliau ac argraffydd
· Dilysiant defnyddiwr

	iii. 
	Darpariaeth ar y safle
Cynnal y caledwedd a'r feddalwedd sy'n gysylltiedig â darparu'r rhwydwaith corfforaethol, gan ddarparu parhad gwasanaethau i'r holl staff ym mhob lleoliad, gan sicrhau:
· argaeledd gwasanaethau;
· eu bod yn gweithredu i lefelau perfformiad wedi'u optimeiddio;
· cymhwyso uwchraddiadau, clytiau ac atgyweiriadau; a
· bod lefelau diogelwch wedi’u gosod ac yn gweithredu'n briodol, a bod rhybuddion bygythiadau’n cael eu derbyn.
Mae hyn mewn perthynas ac yn cynnwys (ond nid wedi’i gyfyngu i):
· Cysylltedd â rhwydwaith PSBA
· Diogelwch rhwydwaith
· Offer Cyflenwad Pŵer Di-dor (UPS)
· Cyfarpar rheoli rhwydwaith
· Llwybryddion a Switshis
· Ceblau rhwydwaith
· Pwyntiau Mynediad Di-wifr (WiFi)



	iv. 
	Mewn cydweithrediad â'r Comisiynydd, bydd y Cyflenwr yn cynnal mapiau topograffig o amgylchedd TG y cleient.  Bydd copïau electronig o'r diagramau hyn yn cael eu rhannu gyda'r Comisiynydd.

	v. 
	Gwasanaethau e-bost
· monitro gwasanaeth e-bost
· canfod a lliniaru bygythiadau e-bost
· newidiadau mynediad i gyfrifon e-bost

	vi. 
	Gwasanaethau Perchnogol
Darparu a chefnogaeth ar gyfer meddalwedd neu gymwysiadau busnes yn ôl anghenion y sefydliad.  Gallai’r gwasanaethau hyn newid yn y dyfodol, ond ar hyn o bryd maent yn cynnwys:
· IRIS Staffology IRIS (system AD)
· SAGE 50 Payroll (system Cyflogres)
· SAGE 50 Accounts (system Gyllid)
· SDL Trados (Cronfa ddata cyfieithu)
Nodyn: nid yw'r ddarpariaeth a'r gefnogaeth yn ymestyn i gefnogaeth dechnegol y feddalwedd ei hun; Darperir y cymorth hwn gan gyflenwr y feddalwedd

	vii. 
	Darparu a chefnogi gwasanaethau argraffu rhwydweithiol, mewn cydweithrediad â'r cyflenwr y mae'r offer wedi'i brydlesu ganddo.

	viii. 
	Darparu a chefnogi dyfeisiau teleffoni symudol wedi'u cysylltu a'u rheoli o fewn parth y Comisiynydd.

	ix. 
	Sicrhau bod offer defnyddwyr-terfynol yn darparu gwasanaethau i'r safon ofynnol; a lle mae methiannau caledwedd a / neu feddalwedd yn digwydd, ymateb i'r methiannau hyn a'u hadfer yn ôl yr angen.

	x. 
	Sicrhau bod clytiau ac uwchraddio caledwedd a meddalwedd yn cael eu cwblhau mewn modd amserol ac effeithiol, er mwyn cynnal gweithrediad priodol y rhwydwaith ac i sicrhau cydymffurfiaeth â pholisïau diogelwch y Comisiynydd ac arferion gorau'r diwydiant.
Nodyn: bydd clytiau ac uwchraddiadau anarferol yn cael eu rheoli gan y Cyflenwr drwy ddefnyddio gweithdrefn rheoli newid ffurfiol.

	xi. 
	Lle bynnag y bo modd, bydd y Cyflenwr yn datrys problemau gwasanaeth o bell gyda lleiafswm o darfu ar rwydwaith y Cleient neu wasanaethau defnyddwyr.  Fodd bynnag, pan fo colli gwasanaeth dros dro yn angenrheidiol er mwyn unioni nam, bydd y Cyflenwr yn hysbysu cynrychiolwyr awdurdodedig y Cleient.

	xii. 
	Lle bynnag y bo modd, bydd y Cyflenwr yn ymgymryd â gwaith a gynlluniwyd a gwaith hanfodol (unrhyw newidiadau cyfluniad angenrheidiol, uwchraddio neu symud offer ac ati) y tu allan i oriau gwaith arferol, er mwyn lleihau tarfu ar y Cleient.
Diffinnir oriau gwaith arferol fel:
09:00 – 17:00
Dydd Llun i ddydd Gwener (ac eithrio gwyliau cyhoeddus)



	
	Cefnogaeth Desg Gymorth

	xiii. 
	Darparu gwasanaeth desg gymorth yn ystod oriau busnes arferol:
Diffinnir oriau gwaith arferol fel:
09:00 – 17:00 (gyda’r gallu i weithio’n hyblyg rhwng 07:00 – 19:00)
Dydd Llun i ddydd Gwener (ac eithrio gwyliau cyhoeddus)

	xiv. 
	Mae'r gwasanaeth desg gymorth yn caniatáu i staff godi materion, diffygion, neu geisiadau sydd angen eu datrys.  Dylai cyflenwyr nodi'r prosesau sydd ganddynt i ddarparu gwasanaeth desg gymorth, drwy rai neu'r cyfan o'r dulliau canlynol:
· Porth ar-lein
· e-bost
· Ffôn

	xv. 
	Mae'n ddymunol bod materion, diffygion a cheisiadau a godir gyda'r Ddesg Gymorth yn cael eu cofnodi ar borth ar-lein.  Bydd cynnydd y materion a godwyd yn cael ei gofnodi ar y porth fel bod defnyddwyr yn gallu hunan wasanaethu at pwrpas derbyn diweddariadau ar eu mater.

	xvi. 
	Bydd datrys achosion a materion a godir drwy'r Ddesg Gymorth yn cael eu blaenoriaethu yn ôl risg, effaith a difrifoldeb.
Rhaid i'r Cyflenwr ddarparu methodoleg blaenoriaethu a fydd yn berthnasol, ynghyd â'r Cytundeb Lefel Gwasanaeth a fydd yn berthnasol, i'r gwahanol lefelau blaenoriaethu.
Bydd datrys achosion a materion yn cael eu mesur yn erbyn y CLG

	xvii. 
	Dylai cyflenwyr gynghori os ydynt yn cynnig cymorth a chefnogaeth tu allan i oriau busnes arferol.
Lle cynigir cymorth a chefnogaeth tu allan i oriau busnes arferol dylid rhoi manylion o’r amseroedd, ystod a chost y gefnogaeth.

	xviii. 
	Dylai cyflenwyr gadarnhau lefel y cymorth a chefnogaeth gallent ei ddarparu ar fyr rybudd, mewn sefyllfa argyfwng, gan roi manylion amseroedd, ystod, a chost y gefnogaeth.

	xix. 
	Bydd gan y Cyflenwr fynediad at systemau'r Comisiynydd a bydd yn gallu darparu cymorth o bell i'r systemau hynny.
Mae cymorth o bell yn hanfodol o ystyried bod staff y Comisiynydd wedi'u lleoli mewn swyddfeydd ledled Cymru ac yn eu cyfeiriadau cartref.
Dylai cyflenwyr roi manylion eu datrysiad ar gyfer mynediad o bell.  Bydd y mecanwaith yn cael ei gytuno rhwng y Comisiynydd a'r Cyflenwr ar ôl dyfarnu'r contract.  Bydd angen i'r mecanwaith ar gyfer mynediad o bell gydymffurfio â pholisïau diogelwch y Comisiynydd.






	
	Monitro, Adrodd ac Adfer

	xx. 
	Bydd y Cyflenwr yn sefydlu offer ac adroddiadau i fonitro amgylchedd TG y Comisiynydd.  Bydd yr offer monitro yn galluogi'r Cyflenwr i sefydlu, mewn perthynas â gwasanaethau cwmwl ac ar y safle, bod:
· gwasanaethau ar gael;
· yn gweithredu i lefelau perfformiad wedi'u optimeiddio;
· monitro a rhybuddion am doriadau gwasanaeth;
· lefelau diogelwch wedi’u gosod ac yn gweithredu'n briodol, a bod rhybuddion bygythiadau’n cael eu derbyn; ac
· uwchraddiadau, clytiau a gwiriadau wedi'u cymhwyso neu fel arall

	xxi. 
	Bydd yr offer monitro yn galluogi'r Cyflenwr i sefydlu, mewn perthynas ag offer defnyddwyr a dyfeisiau, bod:
· y gwasanaethau yn gweithredu fel y cynlluniwyd;
· lefelau diogelwch wedi’u gosod ac yn gweithredu'n briodol, a bod rhybuddion bygythiadau’n cael eu derbyn; ac
· uwchraddiadau, clytiau a gwiriadau wedi'u cymhwyso neu fel arall

	xxii. 
	Mewn cydweithrediad â'r cleient, bydd y Cyflenwr yn cynnal adolygiad blynyddol o ddigonolrwydd y prosesau monitro ac adrodd, ac yn gweithredu gwelliannau yn ôl yr angen.

	xxiii. 
	Bydd y Cyflenwr yn adrodd i'r Comisiynydd, o bryd i'w gilydd (i'w gytuno fel rhan o'r CLG), i ddangos cydymffurfiaeth â pholisïau TG y Comisiynydd.  Dylai'r adroddiad ddangos:
· perfformiad yn erbyn Dangosyddion Perfformiad Allweddol;
· tynnu sylw at faterion a digwyddiadau;
· dangos camau adfer a gymerwyd; ac
· adroddiad ar statws materion byw

	xxiv. 
	Rhaid i'r Cyflenwr gynnal ei ymwybyddiaeth o faterion a bygythiadau i'r sefydliad.  Dylid monitro'r materion a'r bygythiadau hyn trwy sianeli priodol y diwydiant megis, ond heb ei gyfyngu i'r Ganolfan Seibr-ddiogelwch Genedlaethol

	xxv. 
	Bydd y cyflenwr yn ymgymryd â gweithgaredd brysbennu a dadansoddi er mwyn asesu a phennu maint unrhyw fygythiad i amgylchedd TG y sefydliad, i’w gyfyngu lle bo'n ymarferol.  Gellir defnyddio is-gontractwyr arbenigol ar gyfer y gwasanaeth.

	xxvi. 
	Bydd y Cyflenwr yn cymryd camau adfer priodol mewn ymateb i unrhyw ddigwyddiad y mae'r system fonitro yn tynnu sylw at fod yn weithredadwy.  Dylid cyflawni’r ymateb hwn mewn modd amserol sy'n gymesur â risg, effaith a difrifoldeb y digwyddiad

	xxvii. 
	Bydd y Cyflenwr yn creu adrodd ad-hoc pan fo risg, effaith neu ddifrifoldeb digwyddiad neu fater yn cyfiawnhau adrodd ar unwaith neu fwy brys/aml na'r cylch adrodd cyfnodol y cytunwyd arno



	
	Amnewid ac Adnewyddu Diwedd Oes

	xxviii. 
	Cynghori'r Comisiynydd pan fydd caledwedd, meddalwedd neu wasanaethau yn agosáu at ddiwedd eu bywydau economaidd neu gyfnod cymorth, neu pan fydd angen eu hadnewyddu yn unol â pholisi'r Comisiynydd

	xxix. 
	Mae'n ofyniad bod deddfwriaeth ynghylch ailgylchu, neu waredu offer cyfrifiadurol/electronig yn cael ei ddilyn adeg ei ailgylchu neu waredu, gan ddefnyddio arferion gorau'r diwydiant.

	xxx. 
	Bydd prosiectau arwyddocaol i newid neu adnewyddu caledwedd, meddalwedd neu wasanaethau fel  arfer yn cael eu cynnal fel prosiect – gweler LOT 3

Darparu Gwasanaethau a Chymorth i sicrhau Sicrwydd Diogelwch ar gyfer yr amgylchedd, y seilwaith, yr offer a'r gwasanaethau TG.
Bydd y Comisiynydd yn dyfarnu'r LOT hwn i un cyflenwr.
Dylai cyflenwyr ddarparu manylion yn eu cynnig am sut y bydd y gwasanaethau yn cael eu darparu, gan gynnwys enwau darparwyr gwasanaeth trydydd parti lle mae'r rhain yn cael eu defnyddio i fodloni'r gofyniad.
Dylai'r cyflenwr nodi'r pris am y gwasanaethau yn y Tabl Prisio
Mae'r gofynion o dan y LOT hwn fel a ganlyn:
	
	Copïau-wrth-gefn ac adfer

	i. 
	Gwasanaeth i wneud copi-wrth-gefn o'r holl weinyddion, strwythurau a data bob dydd, gyda'r gallu i adfer gweinyddwyr, strwythurau a data i gopi y diwrnod blaenorol mewn achos o colled data neu wasanaeth

	ii. 
	Cwmpesir y strwythurau a data a gedwir yn yr amgylcheddau canlynol:
· Amgylchedd SharePoint corfforaethol
· OneDrive y defnyddwyr
· Gweinyddion Exchange Online
· Gweinyddwyr Azure Rhithwirol

	iii. 
	Cyflenwyr i nodi pa mor hir y cedwir copïau-wrth-gefn yn eu cynnig

	iv. 
	Cyflenwyr i gynnig cytundebau lefel gwasanaeth dangosol (CLG) ar gyfer adfer o wasanaethau wrth gefn, yn dibynnu ar faint a difrifoldeb y gofyniad adfer

	v. 
	Cynnal prawf misol o adfer o'r copi-wrth-gefn, gan gynnwys darparu adroddiadau i'r Comisiynydd ar ganlyniadau'r prawf adfer

	
	Sgan Bregusrwydd

	vi. 
	Cynnal sganiau bregusrwydd chwarterol o ddyfeisiau defnyddwyr, dyfeisiau corfforaethol a’r amgylchedd TG

	vii. 
	Darparu adroddiadau i'r Comisiynydd, gan ddarparu manylion a data am y gwendidau a nodwyd, gan gynnwys asesiad risg o'r gwendidau

	viii. 
	Cyflwyno cynlluniau adfer ar gyfer y gwendidau a nodwyd, a gweithredu'r cynlluniau, fel bod gwendidau yn cael eu dileu/rheoli

	ix. 
	Cyflenwyr i gynnig cytundebau lefel gwasanaeth dangosol (CLG) ar gyfer gweithredu'r cynlluniau adfer






	
	Profion Gwe-rwydo e-byst

	x. 
	Cynnal ymgyrchoedd profion gwe-rwydo e-byst dwywaith y flwyddyn ar draws hol ddefnyddwyr y sefydliad.

	xi. 
	Darparu’r canlyniadau a dadansoddiad o lwyddiant/methiant fesul defnyddiwr.

	xii. 
	Darparu adnoddau ar gyfer hyfforddi a negeseuon atgyfnerthu ar gyfer defnyddwyr sy’n aflwyddiannus yn y profion.

	
	Profion Treiddio

	xiii. 
	Cynnal profion treiddio ar amgylchedd, seilwaith, offer a gwasanaethau TG y sefydliad o leiaf unwaith y flwyddyn, gan ddilyn safonau cydnabyddedig fel CREST neu CHECK (neu safon cyfwerth a gydnabyddir yn y DU)

	xiv. 
	Darparu adroddiadau i'r Comisiynydd ar ganlyniadau'r prawf treiddio

	xv. 
	Cyflwyno cynllun adfer ar sail risg ar gyfer y gwendidau a nodwyd, gan gynnwys gweithredu'r camau gofynnol i ddileu/rheoli'r gwendidau

	xvi. 
	Cyflenwyr i gynnig cytundebau lefel gwasanaeth dangosol (CLG) ar gyfer gweithredu'r cynlluniau adfer

	
	Cyber Essentials / Cyber Essentials Plus

	xvii. 
	Ymgymryd â thasgau yn ôl yr angen i gyflawni achrediad Cyber Essentials ar gyfer y sefydliad

	xviii. 
	Achrediad Cyber Essentials i'w adnewyddu'n flynyddol (Gorffennaf)

	xix. 
	Cyflawni i gynnwys cost gyfan cyflawni'r archwiliad a'r achrediad, gan gynnwys ardystiad

	xx. 
	Ymgymryd â thasgau yn ôl yr angen i gyflawni achrediad Cyber Essentials Plus ar gyfer y sefydliad

	xxi. 
	Achrediad Cyber Essentials Plus i'w adnewyddu'n flynyddol (Medi)

	xxii. 
	Bydd y Swyddog TG yn gweithio'n agos gyda'r cyflenwr i gyflawni achrediad Cyber Essentials Plus

	xxiii. 
	Cyflawni i gynnwys cost gyfan o gyflawni'r archwiliad a'r achrediad, gan gynnwys cost asesu ac ardystio annibynnol






	
	IASME Cyber Assurance Lefel 1

	xxiv. 
	Dylai cyflenwyr nodi bod gan y sefydliad allu, ac wedi arwain ar achrediad IASME Cyber Assurance Lefel 1, felly disgwylir i'r gefnogaeth a'r ymyrraeth gan y cyflenwr fod yn fychan iawn

	xxv. 
	Cefnogi staff y sefydliad gyda chwestiynau ac eglurhad yn ymwneud â'r achrediad blynyddol, yn ôl yr angen

	xxvi. 
	Mewn amgylchiadau lle mae newid sylweddol i'r gofynion sy'n ymwneud â'r achrediad, efallai y bydd angen cymorth ychwanegol

	
	IASME Cyber Assurance Lefel 2

	xxvii. 
	Yn amodol ar adnewyddu achrediad IASME Cyber Assurance Lefel 1 yn flynyddol, mae achrediad Lefel 2 yn awtomatig tan Chwefror 2028

	xxviii. 
	Ar sail 3 blynedd cefnogi'r sefydliad i gyflawni achrediad IASME Cyber Assurance Lefel 2

	xxix. 
	Arwain yr asesiad achredu, a chydweithio â staff y Comisiynydd i nodi unrhyw faterion sydd angen eu datrys, cyn ceisio archwiliad annibynnol ffurfiol

	xxx. 
	Cyflawni i gynnwys y gost gyfan o gyflawni’r achrediad, gan gynnwys cost archwilio ac ardystio annibynnol




[bookmark: _Toc230711946]LOT 3: Gwasanaethau Prosiect a Chais am Newid
Darparu Gwasanaethau Cyflawni Prosiectau a Cheisiadau am Newid i'r amgylchedd, y seilwaith, yr offer a'r gwasanaethau TG yn unol â gofynion y Comisiynydd
Caiff y Comisiynydd ddyfarnu'r LOT hwn i un neu fwy o gyflenwyr.
Rhagwelir y bydd cyflenwi gwasanaethau o dan y LOT hwn yn cael ei godi ar sail amser a deunyddiau, lle byddai pob prosiect yn cael ei ddyfynnu yn seiliedig ar y gofynion manyleb ar gyfer y prosiect unigol hwnnw.
Dylai cyflenwyr ddyfynnu cyfradd diwrnod ymgynghori ar gyfer y gwasanaeth hwn.  Lle mae gan gyflenwyr nifer o gyfraddau dydd yn dibynnol ar sgiliau a phrofiad, dylai cyflenwyr ddarparu'r cyfraddau hyn yn eu cynnig.  Dylai'r tabl prisio gynnwys cyfradd diwrnod cyfunol yn seiliedig ar amcangyfrif gorau y cyflenwr – gan ddefnyddio cymysgedd nodweddiadol o sgiliau adnoddau a phrofiad ar brosiect nodweddiadol.
Mae'r gofynion o dan y LOT hwn wedi'u nodi fel a ganlyn:
	
	Strategaeth TG

	i. 
	Gweithio mewn partneriaeth gyda’r Comisiynydd i ddatblygu Strategaeth TG ar sail gylchol (3-4 mlynedd)

	ii. 
	Cynnal trafodaethau cydweithredol gyda'r Comisiynydd ynghylch ei ofynion TG strategol

	iii. 
	Paratoi cynigion ynghylch y datblygiadau yn y maes TG sy'n mynd i'r afael â gofynion busnes y Comisiynydd ac yn eu bodloni, gan gynnwys datblygu datrysiadau arloesol

	iv. 
	Paratoi dogfennau Strategaeth, gan gynnwys opsiynau, asesiadau risg, a dadansoddiadau cost a budd lefel uchel

	
	Cais am Newid

	v. 
	Ymateb i Geisiadau am Newid pan gant eu codi gan y Comisiynydd.  Cyflawni datrysiadau o fewn amserlenni a chyllidebau y cytunwyd arnynt, i fodloni'r gofynion busnes

	
	Cyflawni Prosiectau

	vi. 
	Mewn cydweithrediad â'r Comisiynydd, datblygu cynigion a datrysiadau arloesol i ofynion busnes

	vii. 
	Paratoi cynigion manwl sy'n darparu datrysiadau technegol i ddiwallu anghenion y busnes, gan ymgorffori dadansoddiad cost a budd, asesiadau risg, hyfforddiant, a chefnogaeth

	viii. 
	Paratoi cynlluniau prosiect manwl, amserlenni a chyllidebau ar gyfer cyflawni prosiectau

	ix. 
	Gweithredu prosiectau yn unol â manylebau, amserlenni a chyllidebau y cytunwyd arnynt

	x. 
	Ymgymryd ag unrhyw waith adfer angenrheidiol ar ôl gweithredu’r prosiect

	xi. 
	Paratoi adolygiadau ôl-weithredu a gwersi a ddysgwyd (lle bo angen)


Cytundebau Lefel Gwasanaeth a Dangosyddion Perfformiad Allweddol
Bydd y Comisiynydd, ar ddechrau'r contract, yn cytuno ar Gytundebau Lefel Gwasanaeth gyda'r Cyflenwr(wyr).  Bydd y Cytundebau Lefel Gwasanaeth (CLG) hyn yn cael eu defnyddio i fesur a monitro perfformiad y Cyflenwr yn erbyn gofynion cyflenwi'r contract.  Efallai y bydd rhai yn cael eu pennu i fod yn Ddangosyddion Perfformiad Allweddol (DPA).
Mae'r paragraffau isod yn amlinellu rhai CLG / DPA nodweddiadol y gallai'r Comisiynydd eu cynnwys fel rhan o'r contract.  Bydd y rhain CLG / DPA yn cael eu trafod rhwng y Comisiynydd a'r cyflenwr llwyddiannus ar ôl dyfarnu contract a byddant yn effeithiol ar ddechrau'r contract.
LOT 1
amseroedd i ymateb i geisiadau'r Ddesg Gymorth yn seiliedig ar ddifrifoldeb
perfformiad ac argaeledd gwasanaethau (%)
amser a gymerir i osod uwchraddiadau / clytiau o’r amser codwyd y materion
dyfeisiau defnyddwyr terfynol sy'n cydymffurfio (%)
gwasanaethau sy'n gweithredu meddalwedd nas cynhelir (%)
dyfeisiau defnyddiwr terfynol sy'n gweithredu meddalwedd nas cynhelir (%)
adroddiadau monitro wedi'u cyflwyno ar amser (%)
LOT 2
gweithgareddau gneud copi wrth gefn ac adfer gweithredwyd ar amser (%)
sganiau bregusrwydd wedi'u gweithredu ar amser (%)
camau gweithredu bregusrwydd wedi'u cyflawni ar amser (%)
profion gwe-rwydo e-byst wedi'u gweithredu ar amser (%)
profion treiddio wedi'u gweithredu ar amser (%)
camau gweithredu profion treiddio wedi'u cyflawni ar amser (%)
llwyddiant wrth gyflawni achrediad CE a CE Plus
llwyddiant wrth gyflawni achrediad IASME Cyber Assurance lefel 1 / lefel 2
LOT3
Ceisiadau am Newid wedi'u cyflwyno i’r amserlenni y cytunwyd arnynt (%)
amser a gymerir i baratoi cynnig / dyfynbris ar gyfer prosiect
cyflwyno dyluniad technegol / dadansoddiad cost a budd / asesiad risg i'r amserlen y cytunwyd arno (%)
cyflawni prosiect yn unol â’r gofynion, i amserlen a chyllideb (%)
Fel rhan o'u cynnig ysgrifenedig, dylai cyflenwyr gynnwys CLG / DPA enghreifftiol, ar gyfer y mathau o wasanaethau a ddarperir dan y contract hwn, sy'n arwydd o gontract nodweddiadol o'r maint a'r cymhlethdod hwn.


Rheolaeth y Contract
Bydd cyfarfodydd rheoli contract rheolaidd yn cael eu cynnal rhwng y Comisiynydd a'r cyflenwr(wyr) i drafod perfformiad y contract, ac unrhyw faterion eraill a bennir yn berthnasol gan y naill barti neu'r llall.  Caiff dyddiadau, amseroedd ac amlder y cyfarfodydd eu cytuno unwaith bydd y contract yn weithredol, fodd bynnag, rhaid i'r cyfarfodydd ddigwydd o leiaf bob blwyddyn.

[bookmark: _Toc230711947]Amserlen Cyflawni’r Contract
Mae'r Comisiynydd wedi darparu amserlen o ddigwyddiadau a fydd yn sicrhau bod y gwaith yn cael ei gwblhau ar amser.  Bydd unrhyw newidiadau i'r amserlen a’r cerrig milltir yn cael eu cytuno â'r Comisiynydd o flaen llaw a'u cadarnhau yn ysgrifenedig gan Reolwr y Contract.
Dyddiadau cwblhau a cherrig milltir gofynnol:
	Gofynion / Digwyddiadau
	Dyddiad

	Dechrau'r cyfnod trosglwyddo gwasanaeth
(lle’n berthnasol)
	01/09/2026

	Diwedd y cyfnod trosglwyddo gwasanaeth
(lle’n berthnasol)
	23/11/2026

	Negodi a chytuno’r CLG / DPA
	31/10/2026

	Cyflenwr(wyr) yn cymryd cyfrifoldeb dros ddarparu gwasanaeth
	24/11/2026

	CLG a DPA fel y cytunwyd yn dod i rym
	24/11/2026

	Cyfarfodydd Adolygu Rheoli Contract
(o leiaf)
	15/11/2027
15/11/2028
15/11/2029



Bydd cyflawniadau a dyddiadau allweddol eraill yn cael eu pennu gan y Cytundebau Lefel Gwasanaeth a'r Dangosyddion Perfformiad Allweddol y cytunwyd arnynt.


[bookmark: _Toc230711948]Dull Gwerthuso
Noder yn yr adran hon y broses a’r camau caiff eu defnyddio i werthuso cynnig cyflenwyr ar gyfer y tendr.  Pwrpas yr adran hon yw bod yn dryloyw, fel bod cyflenwyr yn ymwybodol o’r broses werthuso a’r amserlen arfaethedig.
	Disgrifiad o’r Cam
	Dyddiad arfaethedig ar gyfer cwblhau

	1. Cofnodi cynigion i’r tendr (dyddiad cau derbyn cynigion)
	03/07/2026

	2. Pennu a yw cyflenwyr wedi’u gwahardd
	10/07/2026

	3. Asesu a yw’r cyflenwyr yn cwrdd â’r Amodau Cymryd Rhan
	10/07/2026

	4. Cynnal asesiad pen desg o’r cynigion gan y cyflenwyr sydd wedi cwrdd â’r Amodau Cymryd Rhan, gan ddefnyddio’r Meini Prawf Dyfarnu noder yn Adran 8
Dethol y cyflenwyr sydd i’w galw i gyfweliad
	10/07/2026

	5. Cynnal cyfweliadau gyda’r cyflenwyr ar y rhestr fer
	17/07/2026

	6. Asesu’r cyflenwyr galwyd i gyfweliad gan ddefnyddio’r Meini Prawf Dyfarnu noder yn Adran 8
	24/07/2026








	02/27	

[bookmark: _Toc230711949]Meini Prawf Dyfarnu
Mae’r adran hon yn rhoi arweiniad i gyflenwyr mewn perthynas â chyflwyno eu cynnig a sut caiff y cynnig ei werthuso.
Dylai cynnig gael ei chyflwyno :
yn ysgrifenedig, heb fod mwy na 10,000 o eiriau
ar ffurf electroneg
yn y Gymraeg neu’r Saesneg (ni chaiff cais ei thrin yn llai ffafriol pa bynnag iaith caiff ei chyflwyno ynddi)
Dylai’r cynnig gynnwys:
Tystiolaeth ddigonol er mwyn asesu eich gallu, sgiliau a phrofiad fel cyflenwr i gwrdd â Nod ac Amcanion yn adran 2 a’r Gofynion yn adran 5 ar gyfer yr amgylchedd TG sydd wedi’i amlinellu yn adran 4.
Unrhyw ofynion penodol sydd wedi’u cynnwys yn nhabl y meini prawf dyfarnu ym mharagraff 8.6 isod
Caiff y sgôr ar gyfer pris y contract ei werthuso fel a ganlyn:
(Pris isaf a dderbyniwyd / Pris a gyflwynwyd gan y tendrwr) X 10


Caiff y sgorau ar gyfer y meini prawf eraill eu gwerthuso fel a ganlyn, yn seiliedig ar y dystiolaeth a ddarparwyd gan y tendrwr ar gyfer y maen prawf hwnnw:
10	Rhagorol
8		Da Iawn
6		Da
4		Digonol
2		Gwael
0		Dim Tystiolaeth
Bydd y contract yn cael ei ddyrannu i'r cynnig mwyaf manteisiol ar sail y meini prawf isod sydd wedi'u pwysoli yn ôl pwysigrwydd.  Mae canran y pwysoliad sy’n berthnasol i’r gwahanol lotiau wedi’i nodi yn y tabl.



	Meini Prawf
	Pwysoliad
LOT 1
%
	Pwysoliad
LOT 2
%
	Pwysoliad
LOT 3
%

	Datrysiad Technegol ac Arloesi
Tystiolaeth o hyd at 3 contract wedi'u cyflawni'n llwyddiannus yn ystod y 3 mlynedd diwethaf, sy'n dangos sut mae cyflawni'r contractau hynny yn berthnasol i ofynion y contract hwn fel y manylir yn y ddogfen hon.
Rhowch fanylion am:
· Gwasanaethau a ddarperir o dan y contract
· Sut y cyflawnwyd y contract yn llwyddiannus (cynnwys tystebau)
· Hyd y contract
Darparu tystiolaeth o sut y byddwch yn gallu bodloni pob un o'r Gofynion a nodir yn adran 5 o'r fanyleb hon gan ddangos bod systemau, prosesau ac adnoddau digonol sydd â sgiliau priodol a phrofiad perthnasol ar gael i wasanaethu'r gofynion ar gyfer yr amgylchedd TG a ddisgrifir yn adran 4.
Rhowch enghreifftiau o sut rydych chi wedi ymateb i anghenion cydraddoldeb a datblygu datrysiadau sy'n darparu addasiadau rhesymol yn seiliedig ar anghenion.
Gall y cyflenwyr gynnwys cynigion arloesol y maent yn credu y byddai'n datblygu’r amgylchedd TG ymhellach er budd y Comisiynydd.
	25
	30
	25






	Meini Prawf
	Pwysoliad
LOT 1
%
	Pwysoliad
LOT 2
%
	Pwysoliad
LOT 3
%

	Personél - Sgiliau a Phrofiad
Enwau'r staff allweddol a fydd yn cyflawni’r contract ynghyd â'u CVs gan gynnwys eu profiad, eu sgiliau a'u cymwysterau
	25
	15
	20

	Rheoli a Chyfathrebu
· Dulliau a ddefnyddir i reoli'r contract, er mwyn sicrhau’r cyflawni
· Methodoleg monitro ac adrodd ar berfformiad
· Dulliau o gyfathrebu cynnydd yn erbyn yr amserlenni, cerrig milltir a chyllidebau y cytunwyd arnynt
· Dulliau ar gyfer adnabod ac ymateb i broblemau
· Dulliau o ddelio ag anghydfodau neu gwynion a sut y cânt eu datrys
	10
	10
	20

	Gallu yn y Gymraeg
Fel y nodwyd ym mharagraffau 5.5 i 5.7, nodwch eich gallu yn y Gymraeg fel a ganlyn:
· ar lafar mewn gwahanol sefyllfaoedd, e.e. cyfarfod, cyflwyniadau, sgyrsiau ffôn
· yn ysgrifenedig, wrth baratoi cynigion ar gyfer gwaith, darparu cyngor, gohebiaeth (fel e-byst)
· darllen a deall Cymraeg ysgrifenedig
	10
	5
	10






	Meini Prawf
	Pwysoliad
LOT 1
%
	Pwysoliad
LOT 2
%
	Pwysoliad
LOT 3
%

	Pris a gynigir ar gyfer y Contract
· Cynnwys Tabl Prisio ar gyfer eich cynnig
Dylai'r costau a nodir gynnwys yr holl elfennau perthnasol, gan gynnwys costau trydydd parti lle bo'n berthnasol, i fodloni'r gofynion.
Datgelwch a yw'r pris wedi'i osod am gyfnod y contract, neu a fydd yn amrywio dros oes y contract, e.e. cynnydd oherwydd chwyddiant, a nodwch y mecanwaith.
Nodwch yn glir ar y Tabl Prisio a ydych wedi cofrestru ar gyfer TAW, ac os yw TAW wedi'i gynnwys yn y pris.
	30
	40
	25

	CYFANSWM
	100
	100
	100





[bookmark: _Toc230711950]Gwybodaeth Sylfaenol y Contract
Mae angen i gyflenwyr fod yn ymwybodol o rai materion sylfaenol sy’n berthnasol i gontractau yn gyffredinol.  Mae’r isadrannau dilynol yn cynnwys y wybodaeth hon.
[bookmark: _Toc230711951]Rheolwr y Contract
Richard Davies (Uwch Swyddog Cyllid ac Adnoddau) fydd Rheolwr Contract y Comisiynydd.
Y Rheolwr Contract fydd pwynt cyswllt y Comisiynydd yn ystod cyfnod y contract. Gallai ef / hi ddewis cyfarfod cynrychiolydd a enwir gan y Contractwr yn ôl yr angen er mwyn trafod unrhyw fater a allai godi wrth gyflwyno'r gwasanaeth.
[bookmark: _Toc230711952]Eiddo Deallusol
Tynnir sylw cyflenwr at adran 28 "Telerau ac Amodau Contract” y Comisiynydd mewn perthynas ag eiddo deallusol.
Nodir mai eiddo'r Comisiynydd yw unrhyw fanylebau, cyfarwyddiadau, cynlluniau, lluniadau, patentau, patrymau, modelau, dyluniadau, neu unrhyw ddeunydd arall sydd wedi'u cyflwyno i'r Contractwr neu sydd wedi'u darparu iddo gan y Comisiynydd yn parhau yn eiddo i'r Comisiynydd; ac/neu sydd wedi'u paratoi gan neu ar gyfer y Contractwr i'w defnyddio, neu gan fwriadu eu defnyddio, mewn perthynas â chyflawni'r contract.
[bookmark: _Toc230711953]Diogelu Data
Mae'r Comisiynydd yn gweithredu polisi gwarchod a diogelu data ac mae'n cyflawni ei ddyletswyddau yn unol â Deddfwriaeth Diogelu Data.
Tynnir sylw cyflenwyr yn benodol at adrannau yn y "Telerau ac Amodau Contract" sef 23 Cyfrinachedd, 24 Cyhoeddusrwydd, Y Cyfryngau ac Ymholiadau Swyddogol, a 25 Deddfwriaeth Diogelu Data.
Mae'r Comisiynydd yn disgwyl i gyflenwyr fod â pholisi gwarchod a diogelu data yn unol â Deddfwriaeth Diogelu Data y mae'n ei weithredu, ac i ystyried effaith methu â chwrdd â'i ofynion gwarchod data ar y Comisiynydd neu ar berthynas y Comisiynydd â chyrff eraill neu â'r cyhoedd.  Mae copïau o bolisïau a gweithdrefnau mewnol y Comisiynydd mewn perthynas â diogelwch data a rheoli gwybodaeth ar gael ar gais cyflenwyr.  Disgwylir i bolisïau a gweithdrefnau mewnol cyflenwyr sicrhau eu bod yn cyflawni'r gofynion yn y meysydd hyn.
[bookmark: _Toc230711954]Rhyddid Gwybodaeth
Mae'r Comisiynydd wedi ymrwymo i lywodraeth agored ac mae'n gweithredu yn unol â Chod Ymarfer Mynediad Cyhoeddus i Wybodaeth wrth gyflawni ei ddyletswyddau yn unol â Deddf Rhyddid Gwybodaeth 2000.  Efallai y bydd angen datgelu gwybodaeth y cyflwynwch chi mewn cysylltiad â'r tendr hwn mewn ymateb i gais yn unol â'r Ddeddf.  Tynnir sylw cyflenwyr ar adran 26 o "Telerau ac Amodau Contract" y Comisiynydd.
Os ydych chi o'r farn bod unrhyw wybodaeth yn eich tendr yn sensitif o safbwynt masnachol, gofynnir ichi ei nodi ac i egluro (yn fras) y niwed a allai ddeillio o ganlyniad i'w datgelu os ceir cais i wneud hynny, ac am ba hyd y mae'r sensitifrwydd hwnnw yn debygol o fod yn berthnasol.  Dylech ddeall, hyd yn oed os byddwch wedi nodi bod gwybodaeth yn sensitif o safbwynt masnachol, y bydd rhaid efallai i ni ei datgelu yn unol â'r Ddeddf os ceir cais.
Byddwn yn ymgynghori â chi os cawn gais i ddatgelu unrhyw wybodaeth yr ydych chi wedi nodi ei bod yn sensitif o safbwynt masnachol.
[bookmark: _Toc230711955]Trefniadau Talu
Cytunir ar atodlen taliadau â'r cyflenwr(wyr) llwyddiannus, yn amodol ar newidiadau i'r fanyleb a gytunir.  Bydd yr atodlen taliadau yn manylu at natur y nwyddau/gwasanaethau a ddarperir, unrhyw gerrig milltir ar gyfer gwneud rhandaliadau, lle bo hynny'n berthnasol ac amseriad y ddarpariaeth a'r symiau sy'n daladwy.
Bydd taliadau yn cael eu gwneud o fewn 30 niwrnod i dderbyn anfoneb sydd wedi ei chyflwyno'n gywir a heb fod mewn anghydfod.  Dylai anfonebau ddangos dadansoddiad llawn o'r costau yn unol â'r hyn sydd yng nghontract y cyflenwr llwyddiannus.


[bookmark: _Toc230711956]Rhestr Wirio a Datganiad
Dylai cyflenwyr gwblhau’r tablau a llofnodi’r datganiad isod:
	Enw’r Cyflenwr / Sefydliad
	

	Cyfeiriad
Chod Post
	

	Rhif Ffôn
	

	e-bost
	

	Enw’r Cyfarwyddwr
	

	Llofnod y Cyfarwyddwr
yn ardystio bod cynnig y cyflenwr a’r wybodaeth sydd ynghlwm yn gywir ac yn gyflawn
	



Dylai cyflenwyr wirio bod eu cynnig yn gyflawn a chywir, yn erbyn y rhestr wirio isod:
	Disgrifiad o’r gofyniad
	Ymateb

	Gwybodaeth sylfaenol mewn perthynas â’r cyflenwr sydd wedi’i ddarparu ar y System Gwybodaeth Cyflenwyr canolog yn gywir, cyfredol a chyflawn
	Ydy / Nac Ydy

	Amodau Cymryd Rhan wedi’u cyflwyno yn gywir a chyflawn
	Ydy / Nac Ydy

	Cynnig wedi’i chyflwyno yn gywir a chyflawn yn unol â gofynion y Fanyleb
	Ydy / Nac Ydy

	Lotiau wedi’u hymgeisio amdanynt:
	

	LOT 1: Gwasanaethau Cefnogi
	Ie / Na

	LOT 2: Gwasanaethau Sicrwydd Diogelwch
	Ie / Na

	LOT 3: Gwasanaethau Prosiect ac Ad-hoc
	Ie / Na

	Tabl Prisio wedi’i gyflwyno yn gywir a chyflawn
	Ydy / Nac Ydy

